
Nd. 653. Breytingartillögur [210. mál]
um frv. till. um selveiðar við Ísland.

Frá Guðmundi Einarssyni.

1. 2. gr. hljóði svo:
Hafrannsóknastofnunin annast rannsóknir á selum við Ísland. Feli sjávarútvegs-

ráðuneytið tilteknum aðilum utan Hafrannsóknastofnunarinnar ákveðnar rannsóknir á
selum skal Hafrannsóknastofnuninni ávallt gert kleift að fylgjast með áætlunum,
undirbúningi, gangi og niðurstöðum þeirra rannsókna.

2. 3. gr. hljóði svo:
Til aðstoðar sjávarútvegsráðuneytinu við stjórn og skipulagningu selveiða skipar

ráðherra nefnd til tveggja ára í senn og skal hún skipuð fimm mönnum. Fjórir þeirra
skulu skipaðir samkvæmt tilnefningum Náttúruverndarráðs, Hafrannsóknastofnunar,
Búnaðarfélags Íslands og Fiskifélags Íslands en einn án tilnefningar. Ráðherra skipar
formann úr hópi nefndarmanna. Tillagna nefndarinnar skal leitað vegna setningar
reglna og annarra ákvarðana er varða selveiðar og ber nefndinni að gera tillögur til
sjávarútvegsráðuneytis um hvaðeina, er hún telur ástæðu til, í sambandi við stjórn og
skipulagningu selveiða.


